
Ætlaða havnarútbyggingin hjá 
Tórshavnar kommunu hevur fingið 
drúgva umrøðu seinastu vikurnar. 
Vinnan fegnast, summi eru ivasom, 
og onnur eru hart ímóti.

Orsøkirnar til støðutakan fyri 
ella ímóti havnarútbyggini eru 
ymsar. Havnar Skansi hevur verið 
nevndur fleiri ferðir, og borgarstjór­
in í Havn hevur verið lagdur undir 
at vilja tína hetta fornminni.

Hóast breið semja tykist vera í 
Tórshavnar býráð fyri verkætlanini, 
so er ein ónøgd tjóðveldisrødd at 
hoyra.

Í blaðnum mikudagin greiddi 
Marin Katrina Frýdal frá síni mis­
nøgd. Hon heldur, at málið hevur 

fingið ivasama viðgerð í býráðnum, 
at borgarstjórin bara sigur okkurt – 
eitt nú at hann nýtir sum argument, 
at hetta verður gjørt fyri at fáa 
Skansan at taka seg betur út. Hon 
vísir á, at hetta fer at økja ferðsluna, 
og at Hvítanesvegur og ringvegur 
ikki eru egnaðir til ferðsluna. Eisini 
vísir hon á, at Eysturoyartunnilin 
er á veg, at havnin saktans kundi 
ligið á Skálafjørðinum í samstarvi 
við aðrar kommunur.

Onnur vilja vera við, at nýggja 
havnarlagið fer at órgóva havnar­
borgarar við larmi og gangi.

Uttan iva hevur ein so stór út­
bygging onkra ávirkan. Men víst 
hevur eisini verið á, at mesta vøran, 

sum kemur á land, er til móttakar­
ar í Havn. Tað vil siga, at um vøran 
skuldi verið flutt á land á Skála­
fjørðinum, so skal hon koyra – í enn 
størri mun – eftir óegnaðu vegunum 
í Havn. Og um havnarborgarar 
ikki kunnu liva við larmi og gangi 
og dálking og ferðslu, hví skulu so 
borgarar á Skálafjørðinum kunna 
tað?

Fornminnið Skansin skal sjálv­
andi verjast. Og tað kann tað, hóast 
ein útbygging fer fram.

Seinastur at leggja seg í kjakið 
er løgmaður. Hann skal sjálvsagt 
sleppa at hava sína hugsan – hóast 
lætt er at skjóta honum í skógv­
arnar, at hann er ímóti øllum, 

sum fyrrverandi partamaður 
hansara, borgarstjórin í Havn, er 
eksponentur fyri – og so steðgar 
kjakið tíverri har.

Veruligi kritikkurin hjá havnar­
borgarum kundi heldur verið, um 
rætt er at brúka so nógvar pengar 
upp á eina slíka útbygging. Demo­
kratiska tiltgongdin til eina  støðu­
takanina er meira áhugaverd.

Havnin má hava eina havn, og um 
ferðslan gongur hendanvegin ella 
handanvegin man valla hava tann 
stóra týdningin. Vert hevði verið at 
fingið kjak millum havnarborgarar, 
um ein slík verkætlan eigur hægstu 
raðfesting í kommununi...

ymsar hugsanir um útbygging

Týsdagin  2.  desember  kemur  
út  nýggja  bókin – Føroysk  
vinnu- og  samfelagsmenning  
í  25 ár.

Meðan  frálandsvinnan  
fyri  25  árum  síðani  kendist  
føroyingum sum  eitt   slag  
av  óveruleika – er  hon  í  
dag  ein  av  størstu  vinnum  
í  Føroyum,  hóast  vit  enn  
ikki  hava  funnið  okkara   
egnu  olju.  

Høvundarnir  greiða  frá,  
hvussu  stóran  týdning  yv­
irtøkan  av  føroysku  undir­
grundini  í  1992   hevur  havt  
fyri  føroyskan  hugburð,  
altjóðagerð,  vinnumenning  
og  samfelagsgongd  annars.  
Bókin  greiðir   sjálvandi  eis­
ini  gjølla  frá  teimum  níggju  
boringunum,  sum  higartil  
eru  gjørdar  undir  Føroyum,  

og  viðger   haraft­
urat  spurningin  
um,  hvat  skal  til  
fyri  at  fáa  oljufel­
øgini  at  bora  fleiri  
brunnar.

Bókin  er  550  
síður  í  vavi  og  
fevnir  eisini  um  
eina  rúgvu  av  
myndum  og  tekn­
ingum,  sum  lýsa  
føroysku   vinnu- og  
samfelagsmenning­
ina  hesi  seinastu  
20- 25  árini.

Hon  verður  
sum  vera  man  
løgd  fram  alment  
í  bæði  høvuðsstaðnum  og  í  
olju- høvuðsstaðnum:

í Perluni  í  Tórsgøtu  í  
Havn  týsdagin  2.  desember  

kl.  17 og á Bókasavninum  við  
Løkin  í  Runavík hósdagin  4.  
desember  kl.  17.    

Høvundarnir  Jan  Müller  
og  Tróndur  Djurhuus  fara  
at  greiða  frá  arbeiðinum  við  
og  innihaldinum  í  bókini   og  
at  signera  eintøk.  Afturvið  
verða kaffi  og  smákøkur  at  
fáa.  Øll  eru  vælkomin  inn  
á  gólvið  til  framløguna   ella  
at  ogna  sær  bókina.  

Høvundarnir  signera  
eisini  bókina   í  Riti  og  Ráki  
í  SMS mikudagin  3.  desem­
ber  frá  klokkan  17  til  18.

Hevur havnarútbyggging 
hægstu raðfesting í Havn?

Veðrið sunnudagin og 
mánadagin:
Sunnudagin upp í hvassan vind 
av útsynningi og regn, mánadagin 
nakað minni vindur av vestri og 
yvirhøvur turt. Hitin millum 4 og 
8 stig.

Veðrið hósmorgunin:
 Ein hitabrúgv við Føroyar fer í 
útnyrðing. 

Veðrið fríggjanáttina:
Eitt brúgvalag yvir Skotlandi 
kemur hendavegin. 
   

Petur Skeel 
Jacobsen 
greiðir frá 
um veðrið

Seinnapartin:
Gul til stívt andøvsgul av 
landsynningi og yvirhøvur turt . 
Hitin  millum 5 og 8 stig.

Eitt brúgvalag yvir Skotlandi 
kemur hendavegin. 
   

LEYGARDAGINHÓSDAG

FRÍGGJADAGIN

Andøvsgul upp í ein strúk av 
landsynningi og regn av og á. Hitin 
millum 5 og 8 stig.

Andøvsgul upp í ein strúk av suðri 
regn. Um kvøldið minni vindur 
av vestri og yvirhøvur turt. Hitin 
millum 5 og 8 stig.

Frá  science  fiction  til  
føroyska  stórvinnu


